
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը
Նախագծի ընդունումը պայմանավորված է Հայաստանի Հանրապետության Շիրակի մարզի Սպանդարյանի միջնակարգ դպրոց ՊՈԱԿ-ի ջեռուցման համակարգի վերականգման աշխատանքների իրականացման անհրաժեշտությամբ:
     2. Ընթացիկ իրավիճակը և խնդիրները
Հայաստանի Հանրապետության Շիրակի մարզի Սպանդարյանի միջնակարգ դպրոց ՊՈԱԿ-ը ստեղծվել է 1976 թվականին: Իրականացնում է հիմնական կրթություն, որը հանդիսանում է պարտադիր կրթության երկրորդ մակարդակը և ներառում է հանրակրթական հիմնական ծրագրերի առաջին և երկրորդ աստիճանները: Դպրոցն ունի 222 աշակերտ: 
Դպրոցն ունի երկու մասնաշենք, որից մեկը ընդհանրապես չի ջեռուցվում: Դպրոցի մյուս մասնաշենքում գործող ջեռունման համակարգը երկար տարիների շահագործումից շարքից դուրս է եկել և անհնար է դարձել դպրոցի ջեռուցման համակարգի վերականգնումը: Երկարատև ձմեռները և այլընտրանքային էներգիայի աղբյուրների բացակայությունը ընդգծում են դպրոցի ջեռուցման վերանորոգման հրատապությունը: 
3. Կարգավորման նպատակը

[bookmark: _GoBack]Նպատակ ունենալով Սպանդարյանի միջնակարգ դպրոց ՊՈԱԿ-ի շենքը հետագա քայքայումից զերծ պահելու և դպրոցի բնականոն աշխատանքները կազմակերպելու հանգամանքը, անհրաժեշտություն է առաջացել ՀՀ կառավարության պահուստային ֆոնդից տրամադրել 25,000.0 հազար դրամ գումար /շինմոնտաժային աշխատանքներ՝ 24,400.0 հազար դրամ, հեղինակային հսկողություն 140.0 հազար դրամ, տեխնիկական հսկողություն՝ 460.0 հազար դրամ/  դպրոցի ջեռուման համակարգի վերանորոգման աշխատանքների համար /շուրջ 1700 քառ.մ մակերեսով/: 


 4. Նախագծի մշակման գործընթացում ներգրավված ինստիտուտները և անձիք
ՀՀ տարածքային կառավարման և զարգացման նախարարություն, ՀՀ Շիրակի մարզպետարան և Սպանդարյանի համայնքապետարան:
   5. Ակնկալվող արդյունքը
ՀՀ Շիրակի մարզի Սպանդարյանի միջնակարգ դպրոց ՊՈԱԿ-ի շենքի ջեռուցման համակարգի վերանորոգումը, ինչը հնարավորություն կտա շարունակել դպրոցի բնականոն աշխատանքները:



















ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Շիրակի մարզպետարանին գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներկատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:




ՏԵՂԵԿԱՆՔ

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության Շիրակի մարզպետարանին գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
